
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 25-Ի N 700-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
      
	1. ՀՀ ֆինանսների նախարարություն
	18.05.2022 

	
	N 01/11-1/8688-2022

	Առաջարկում ենք ավելացնել ձմեռային և աշնանային կիսավերարկուների կրման ժամկետները՝ հաշվի առնելով, որ վերնահագուստի նշված տեսակները ենթակա են կրման տարվա մեջ որոշակի կարճ ժամանակահատվածի ընթացքում: Այդ կապակցությամբ առաջարկում ենք Նախագծի 1-ին կետի 1-ին ենթակետի գ պարբերությունում երկու տարի ժամկետով բառերը և դ պարբերությունում մեկ տարի ժամկետով բառերը փոխարինել երեք տարի ժամկետով բառերով:







Նախագծին կից ներկայացված տեղեկանքում նշված է, որ բյուջեում ծախuերի և եկամուտների էական ավելացում կամ նվազեցում չի նախատեսվում: Այս կապակցությամբ հայտնում ենք, որ ՀՀ 2022թ. բյուջեով տեսչական մարմնի պահպանման ծախսերում այդ նպատակով նախատեսված է շուրջ 10.1 մլն դրամ, որը հաշվարկվել է գործող նկարագրով նախատեսված համազգեստի համար՝ հաշվի առնելով դրանց կրման ժամկետները: Այնուամենայնիվ, Նախագծի ընդունումը կհանգեցնի ՀՀ պետական բյուջեից լրացուցիչ միջոցներ հատկացնելու անհրաժեշտության՝ հաշվի առնելով, որ նախատեսվում է ընդլայնել համազգեստի տարրերի տեսականին և կրճատել կրման ժամկետները:

	Ընդունվել է:
Հիմք ընդունելով  2022 թվականի սեպտեմբերի 6-ին կայացած ֆինանսատնտեսական նախարարական կոմիտեի քննարկման արդյունքները՝  Նախագծում կատարվել են համապատասխան փոփոխություններ, մասնավորապես՝ ձմեռային կիսավերարկուի կրման համար սահմանվել է 3 տարի կրման  ժամկետ, իսկ աշնանային կիսավերարկուի համար՝ 2 տարի:

Ընդունվել է:


	2. ՀՀ էկոնոմիկայի նախարարություն
	17.05.2022 

	
	N  01/7141-2022

	   Առաջարկություններ և առարկություններ չկան:
	    Ընդունվել է:

	3. ՀՀ արդարադատության նախարարություն
	13.06.2022 

	
	N //25640-2022

	Հայաստանի Հանրապետության կառավարության 2015 թվականի հունիսի 25-ի N 700-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի 1-ին կետի 1-ին ենթակետի «ը» պարբերությունում նշված «8-րդ կետում» բառերը անհրաժեշտ է փոխարինել «8-րդ ենթակետում» բառերով, ղեկավարվելով «Նորմատիվ իրավական ակտերի մասին» օրենքի 14-րդ հոդվածի 5-րդ և 7-րդ մասերի դրույթներով, որոնց համաձայն՝ 
«5. Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
7. Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով»:
	[bookmark: _GoBack] Ընդունվել է:
Նախագծում կատարվել է համապատասխան փոփոխություն:

